
YoginihRidayam

ಯೋಗಿನೀಹೃದಯಂ

ಅಥ ಪ್ರಥಮಃ ಪಟಲಃ
ಶ್ರೀದೇವ್ಯುವಾಚ -

ದೇವದೇವ ಮಹಾದೇವ ಪರಿಪೂರ್ಣಪ್ರಥಾಮಯ .

ವಾಮಕೇಶ್ವರತಂತ್ರೇಽಸ್ಮಿನ್ನಜ್ಞಾತರ್ಥಾಸ್ತ್ವನೇಕಶಃ .. 1..
ತಾಂಸ್ತಾನರ್ಥಾನಶೇಷೇಣ ವಕ್ತುಮರ್ಹಸಿ ಭೈರವ .

ಶ್ರೀಭೈರವ ಉವಾಚ
ಶೃಣು ದೇವಿ ಮಹಾಗುಹ್ಯಂಯೋಗಿನಿಹೃದಯಂ ಪರಂ .. 2..

ತ್ವತ್ಪ್ರೀತ್ಯಾ ಕಥಯಾಮ್ಯದ್ಯ ಗೋಪನೀಯಂ ವಿಶೇಷತಃ .
ಕರ್ಣಾತ್ಕರ್ಣೋರ್ಪದೇಶೇನ ಸಂಪ್ರಾಪ್ತಮವನೀತಲಂ .. 3..

ನ ದೇಯಂ ಪರಶಿಷ್ಯೇಭ್ಯೋ ನಾಸ್ತಿಕೇಭ್ಯೋ ನ ಚೇಶ್ವರಿ .

ನ ಶುಶ್ರೂಷಾಲಸಾನಾಂಚ ನೈವಾನರ್ಥಪ್ರದಾಯಿನಾಂ .. 4..

ಪರೀಕ್ಷಿತಾಯ ದಾತವ್ಯಂ ವತ್ಸರಾರ್ಧೋಷಿತಾಯ ಚ .

ಏತಜ್ಜ್ಞಾತ್ವಾ ವರರೋಹೇ ಸದ್ಯಃ ಖೇಚರತಾಂ ವ್ರಜೇತ್ .. 5..

ಚಕ್ರಸಂಕೇತಕೋ ಮಂತ್ರಪೂಜಾಸಂಕೇತಕೌ ತಥಾ .

ತ್ರಿವಿಧಸ್ತ್ರಿಪುರಾದೇವ್ಯಾಃ ಸಂಕೇತಃ ಪರಮೇಶ್ವರಿ .. 6..

ಯಾವದೇತನ್ನ ಜಾನಾತಿ ಸಂಕೇತತ್ರಯಮುತ್ತಮಂ .

ನ ತಾವತ್ರಿಪುರಾಚಕ್ರೇ ಪರಮಾಜ್ಞಾಧರೋ ಭವೇತ್ .. 7..

ತಚ್ಛಕ್ತಿಪಂಚಕಂ ಸೃಷ್ಟ್ಯಾ ಲಯೇನಾಗ್ನಿಚತುಷ್ಟಯಂ .

ಪಂಚಶಕ್ತಿಚತುರ್ವಹ್ನಿಸಂಯೋಗಾಚ್ಚಕ್ರಸಂಭವಃ .. 8..
ಏತಚ್ಚಕ್ರಾವತಾರಂತು ಕಥಯಾಮಿ ತವಾನಘೇ .

ಯದಾ ಸಾ ಪರಮಾ ಶಕ್ತಿಃ ಸ್ವೇಚ್ಛಯಾ ವಿಶ್ವರೂಪಿಣೀ .. 9..

ಸ್ಫುರತ್ತಾಮಾತ್ಮನಃ ಪಶ್ಯೇತ್ತದಾ ಚಕ್ರಸ್ಯ ಸಂಭವಃ .
ಶೂನ್ಯಾಕಾರಾದ್ವಿಸರ್ಗಾಂತಾದ್ ಬಿಂದೋಃ ಪ್ರಸ್ಪಂದಸಂವಿದಃ .. 10..
ಪ್ರಕಾಶಪರಮಾರ್ಥತ್ವಾತ್ ಸ್ಫುರತ್ತಾಲಹರೀಯುತಾತ್ .

ಪ್ರಸೃತಂ ವಿಶ್ವಲಹರೀಸ್ಥಾನಂ ಮಾತೃತ್ರಯಾತ್ಮಕಂ .. 11..

ಬೈಂದವಂ ಚಕ್ರಮೇತಸ್ಯ ತ್ರಿರೂಪತ್ವಂ ಪುನರ್ಭವೇತ್ .

ಧರ್ಮಾಧರ್ಮೌ ತಥಾತ್ಮಾನೋ ಮಾತೃಮೇಯೌ ತಥಾ ಪ್ರಮಾ .. 12..

ನವಯೋನ್ಯಾತ್ಮಕಂ ಚಕ್ರಂ ಚಿದಾನಂದಘನಂ ಮಹತ್ .

ಚಕ್ರಂ ನವಾತ್ಮಕಮಿದಂ ನವಧಾ ಭಿನ್ನಮಂತ್ರಕಂ .. 13..

ಬೈಂದವಾಸನಸಂರೂಢಸಂವರ್ತಾನಲಚಿತ್ಕಲಂ .

ಅಂಬಿಕಾರೂಪಮೇವೇದಮಷ್ಟಾರಸ್ಥಂ ಸ್ವರಾವೃತಂ .. 14..

ನವತ್ರಿಕೋಣಸ್ಫುರಿತಪ್ರಭಾರೂಪದಶಾರಕಂ .

ಶಕ್ತ್ಯಾದಿನವಪರ್ಯಂತದಶಾರ್ಣಸ್ಫೂರ್ತಿಕಾರಕಂ .. 15..

ಭೂತತನ್ಮಾತ್ರದಶಕಪ್ರಕಾಶಾಲಂಬನತ್ವತಃ .
ದ್ವಿದಶಾರಸ್ಫುರದ್ರೂಪಂ ಕ್ರೋಧೀಶಾದಿದಶಾರಕಂ .. 16..

ಚತುಶ್ಚಕ್ರಪ್ರಭಾರೂಪಸಂಯುಕ್ತಪರಿಣಾಮತಃ .
ಚತುರ್ದಶಾರರೂಪೇಣ ಸಂವಿತ್ತಿಕರಣಾತ್ಮನಾ .. 17..

ಖೇಚರ್ಯಾದಿಜಯಾಂತಾರ್ಣಪರಮಾರ್ಥಪ್ರಥಾಮಯಂ .

ಏವಂ ಶಕ್ತ್ಯನಲಾಕಾರಸ್ಫುರದ್ರೌದ್ರೀಪ್ರಭಾಮಯಂ .. 18..

ಜ್ಯೇಷ್ಟಾರೂಪಚತುಷ್ಕೋಣಂ ವಾಮಾರೂಪಭ್ರಮಿತ್ರಯಂ .

ಚಿದಂಶಾಂತಸ್ತ್ರಿಕೋಣಂ ಚ ಶಾಂತ್ಯತಿತಾಷ್ಟಕೋಣಕಂ .. 19..

ಶಾಂತ್ಯಂಶದ್ವಿದಶಾರಂಚ ತಥೈವ ಭುವನಾರಕಂ .

ವಿದ್ಯಾಕಲಾಪ್ರಮಾರೂಪದಲಾಷ್ಟಕಸಮಾವೃತಂ .. 20..

ಪ್ರತಿಷ್ಟಾವಪುಷಾ ಸೃಷ್ಟಸ್ಫುರದ್ದ್ವ್ಯಷ್ಟದಲಾಂಬುಜಂ .

ನಿವೃತ್ತ್ಯಾಕಾರವಿಲಸಚ್ಚತುಸ್ಷ್ಕೋಣವಿರಾಜಿತಂ .. 21..

ತ್ರೈಲೋಕ್ಯಮೋಹನಾದ್ಯೇ ತು ನವಚಕ್ರೇ ಸುರೇಶ್ವರಿ .

ನಾದೋ ಬಿಂದುಃ ಕಲಾ ಜ್ಯೇಷ್ಟಾ ರೌದ್ರೀಈ ವಾಮಾ ತಥಾ ಪುನಃ .. 22..
ವಿಷಘ್ನೀಈ ದೂತರೀ ಚೈವ ಸರ್ವಾನಂದಾ ಕ್ರಮಾತ್ ಸ್ಥಿತಾಃ .
ನಿರಂಶೌ ನಾದಬಿಂದೂ ಚ ಕಲಾ ಚೇಚ್ಛಾಸ್ವರೂಪಕಂ .. 23..

ಜ್ಯೇಷ್ಟಾ ಜ್ಞಾನಂ ಕ್ರಿಯಾ ಶೇಷಮಿತ್ಯೇವಂ ತ್ರಿತಯಾತ್ಮಕಂ .

ಚಕ್ರಂ ಕಾಮಕಲಾರೂಪಂ ಪ್ರಸಾರಪರ,ಮಾರ್ಥತಃ .. 24..
ಅಕುಲೇ ವಿಷುಸಂಜ್ಞೇ ಚ ಶಕ್ತೇ ವಹ್ನೌ ತಥಾ ಪುನಃ .
ನಾಭಾವನಾಹತೇ ಶುದ್ಧೇ ಲಂಬಿಕಾಗ್ರೇ ಭ್ರುವೋಽನ್ತರೇ .. 25..

ಬಿಂದೌ ತದರ್ಧೇ ರೋಧಿನ್ಯಾಂ ನಾದೇ ನಾದಾಂತ ಏವ ಚ .

ಶಕ್ತೌ ಪುನರ್ವ್ಯಾಪಿಕಾಯಾಂ ಸಮನೋನ್ಮನಿ ಗೋಚರೇ .. 26..

ಮಹಾಬಿಂದೌ ಪುನಶ್ಚೈವ ತ್ರಿಧಾ ಚಕ್ರಂ ತು ಭಾವಯೇತ್ .

ಆಜ್ಞಾಂತಂ ಸಕಲಂ ಪ್ರೋಕ್ತಂ ತತಃ ಸಕಲನಿಷ್ಕಲಂ .. 27..

ಉನ್ಮನ್ಯಂತಂ ಪರೇ ಸ್ಥಾನೇ ನಿಷ್ಕಲಂಚ ತ್ರಿಧಾ ಸ್ಥಿತಂ .

ದೀಪಾಕಾರೋಽರ್ಧಮಾತ್ರಶ್ಚ ಲಲಾಟೇ ವೃತ್ತ್ ಇಷ್ಯತೇ .. 28..

ಅರ್ಧಚಂದ್ರಸ್ತಥಾಕಾರಃ ಪಾದಮಾತ್ರಸ್ತದೂರ್ಧ್ವಕೇ .

ಜ್ಯೋತ್ಸ್ನಾಕಾರಾ ತದಷ್ಟಾಂಶಾ ರೋಧಿನೀ ತ್ರ್ಯಸ್ರವಿಗ್ರಹಾ .. 29..

ಬಿಂದುದ್ವಯಾಂತರೇ ದಂಡಃ ಶೇವರೂಪೋ ಮಣಿಪ್ರಭಃ .
ಕಲಾಂಶೋ ದ್ವಿಗುಣಾಂಶಶ್ಚ ನಾದಾಂತೋ ವಿದ್ಯುದುಜ್ಜ್ವಲಃ .. 30..
ಹಲಾಕಾರಸ್ತು ಸವ್ಯಸ್ಥಬಿಂದುಯುಕ್ತೋ ವಿರಾಜತೇ .

ಶಕ್ತಿರ್ವಾಮಸ್ಥಬಿಂದುದ್ಯತ್ಸ್ಥಿರಾಕಾರಾ ತಥಾ ಪುನಃ .. 31..
ವ್ಯಾಪಿಕಾ ಬಿಂದುವಿಲಸತ್ತ್ರಿಕೋಣಾಕಾರತಾಂ ಗತಾ .

ಬಿಂದುದ್ವಯಾಂತರಾಲಸ್ಥಾ ಋಜುರೇಖಾಮಯೀ ಪುನಃ .. 32..
ಸಮನಾ ಬಿಂದುವಿಲಸದೃಜುರೇಖಾ ತಥೋನ್ಮನಾ .

ಶಕ್ತ್ಯಾದೀನಾಂ ವಪುಃ ಸ್ಫೂರ್ಜದ್ದ್ವಾದಶಾದಿತ್ಯಸನ್ನಿಭಂ .. 33..

ಚತುಃಷಷ್ಟಿಸ್ತದೂರ್ಧ್ವಂ ತು ದ್ವಿಗುಣಂ ದಿಗುಣಂ ತತಃ .
ಶಕ್ತ್ಯಾದೀನಾಂ ತು ಮಾತ್ರಾಂಶೋ ಮನೋನ್ಮನ್ಯಾಸ್ತಥೋನ್ಮನೀ .. 34..

ದೈಶಕಾಲಾನವಚ್ಛಿನ್ನಂ ತದೂರ್ಧ್ವೇ ಪರಮಂ ಮಹತ್ .

ನಿಸರ್ಗಸುಂದರಂ ತತ್ತು ಪರಾನಂದವಿಘೂರ್ಣಿತಂ .. 35..

ಆತ್ಮನಹ್ ಸ್ಫುರಣಂ ಪಶ್ಯೇದ್ಯದಾ ಸಾ ಪರಮಾ ಕಲಾ .

ಅಂಬಿಕಾರೂಪಮಾಪನ್ನ ಪರಾ ವಾಕ್ ಸಸುದೀರಿತಾ .. 36..

ಬೀಜಭಾವಸ್ಥಿತಂ ವಿಶ್ವಂ ಸ್ಫುಟೀಕರ್ತುಂ ಯದೋನ್ಮುಖೀ..
ವಾಮಾ ವಿಶ್ವಸ್ಯ ವಮನಾದಂಕುಶಾಕಾರತಾಂ ಗತಾ .. 37..

ಇಚ್ಛಾಶಕ್ತಿಸ್ತದಾ ಸೇಯಂ ಪಶ್ಯಂತೀ ವಪುಷಾ ಸ್ಥಿತಾ .

ಜ್ಞಾನಶಕ್ತಿಸ್ತಥಾ ಜ್ಯೇಷ್ಟಾ ಮಧ್ಯಮಾ ವಾಗುದೀರಿತಾ .. 38..

ಋಜುರೇಖಾಮಯೀ ವಿಶ್ವಸ್ಥಿತೌಇ ಪ್ರಥಿತವಿಗ್ರಹಾ .

ತತ್ಸಂಹೃತಿದಶಾಯಾಂ ತು ಬೈಂದವಂ ರೂಪಮಾಸ್ಥಿತಾ .. 39..

ಪ್ರತ್ಯಾವೃತ್ತಿಕ್ರಮೇಣೈವಂ ಶೃಂಗಟವಪುರುಜ್ಜ್ವಲಾ .

ಕ್ರಿಯಾಶಕ್ತಿಸ್ತು ರೌದ್ರೀಯಂ ವೈಖರೀ ವಿಶ್ವವಿಗ್ರಹಾ .. 40..

ಭಾಸನಾದ್ವಿಶ್ವರೂಪಸ್ಯ ಸ್ವರೂಪೇ ಬಾಹ್ಯತೋಽಪಿ ಚ .

ಏತಾಶ್ಚತಸ್ತ್ರಃ ಶಕ್ತ್ಯಸ್ತು ಕಾ ಪೂ ಜಾ ಓ ಇತಿ ಕ್ರಮಾತ್ .. 41..

ಪೀಠಾಃ ಕಂದೇ ಪದೇ ರೂಪೇ ರೂಪಾತೀತೇ ಕ್ರಮಾತ್ ಸ್ಥಿತಾಃ .
ಚತುರಸ್ತ್ರಂ ತಥ ಬಿಂದುಷಟ್ಕಯುಕ್ತಂ ಚ ವೃತ್ತಕಂ .. 42..

ಅರ್ಧಚಂದ್ರಂ ತ್ರಿಕೋಣಂ ಚ ರೂಪಾಣ್ಯೇಷಾಂ ಕ್ರಮೇಣ ತು .

ಪೀತೋ ಧೂಮ್ರಸ್ತಥಾ ಶ್ವೇತೋ ರಕ್ತೋ ರೂಪಂ ಚ ಕೀರ್ತಿತಂ .. 43..

ಸ್ವಯಂಭುರ್ಬಾಣಲಿಂಗಂ ಚ ಇತರಂ ಚ ಪರಂ ಪುನಃ .
ಪೀಠೇಷ್ವೇತಾನಿ ಲಿಂಗಾನಿ ಸಂಸ್ಥಿತಾನಿ ವರಾನನೇ .. 44..

ಹೇಮಬಂಧೃಕಕುಸುಮಶರಚ್ಚಂದ್ರನಿಭಾನಿ ತು .

ಸ್ವಾವೃತಂ ತ್ರಿಕೂಟಂ ಚ ಮಹಾಲಿಂಗಂ ಸ್ವಯಂಭುವಂ .. 45..

ಕಾದಿತಾಂತಾ ಕ್ಷರೋಪೇತಂ ಬಾಣಲಿಂಗಂ ತ್ರಿಕೋಣಕಂ .

ಕದಂಬಗೋಲಕಾಕಾರಂ ಥಾದಿಸಾಂತಾಕ್ಷರಾವೃತಂ .. 46..

ಸೂಕ್ಷ್ಮರೂಪಂ ಸಮಸ್ತಾರ್ಣವೃತಂ ಪರಮಲಿಂಗಕಂ .

ಬಿಂದುರೂಪಂ ಪರಾನಂದಕಂದಂ ನಿತ್ಯಪಓದಿತಂ .. 47

ಬೀಅತ್ರಿತಯಯುಕ್ತಾಸ್ಯ ಸಕಸ್ಯ ಮನೋಃ ಪುನಃ .
ಏತಾನಿ ವಾಚ್ಯರೂಪಾಣಿ ಕುಲಕೌಲಮಯಾನಿ ತು .. 48..

ಜಾಗ್ರತ್ಸ್ವಪ್ನಸುಷುಪ್ತ್ಯಾಖ್ಯತುರ್ಯರೂಪಾಣ್ಯಮೂನಿ ತು .

ಅತಿತಂ ತು ಪರಂ ತೇಜಃ ಸ್ವಸಂವಿದುದಯಾತ್ಮಕಂ .. 49..

ಸ್ವೇಚ್ಛಾವಿಶ್ವಮಯೋಲ್ಲೇಖಖಚಿತಂ ವಿಶ್ವರೂಪಕಂ .

ಚೈತನ್ಯಮಾತ್ಮನೋ ರೂಪಂ ನಿಸರ್ಗಾನಂದಸುಂದರಂ .. 50..

ಮೇಯಮಾತೃಪ್ರಮಾಮಾನಪ್ರಸರೈಃ ಸಂಕುಚತ್ಪ್ರಭಂ .

ಶೃಂಗಾಟರೂಪಮಾಪನ್ನಮಿಚ್ಛಾಜ್ಞಾನಕ್ರಿಯಾತ್ಮಕಂ .. 51..

ವಿದ್ಯಾಸ್ಥೈಶ್ಚಂದ್ರಬೀಜೈಸ್ತು ಸ್ಥೂಲಸೂಕ್ಷ್ಮೋ ರಸಃ ಸ್ಮೃತಃ .
ಸಂಬಂಧೋ ವಿದಿತೋ ಲೋಕೇ ರಸಸ್ಯಾಪ್ಯಮೃತಸ್ಯ ಚ .. 41..

ವಸು ಧಾಯಾ ಗುಣೋ ಗಂಧಸ್ತಲ್ಲಿಪಿರ್ಗಂಧವಾಚಿಕಾ .

ಭುವನತ್ರಯಸಂಭಂಧಾತ್ ತ್ರಿಧಾತ್ವಂ ತು ಮಹೇಶ್ವರಿ .. 42..

ಅಶುದ್ಧಶುದ್ಧಮಿಶ್ರಾಣಾಂ ಪ್ರಮಾತೄಣಾಂ ಪರಂ ವಪುಃ .
ಕ್ರೋಧೀಶತ್ರಿತಯೇ ನಾಥ ವಿದ್ಯಾಸ್ಥೇನ ಪ್ರಕಾಶ್ಯತೇ .. 43..

ಶ್ರೀಕಂಠದಶಕಂ ತದ್ವದ ವ್ಯಕ್ತಸ್ಯಾಪಿ ವಾಚಕಃ .
ಪ್ರಾಣರೂಪಸ್ಥಿತೋ ದೇವಿ ತದ್ವದೇಕಾದಶಃ ಪರಃ .. 44..
ಏಕಃ ಸನ್ನೇವ ಪುರುಷೋ ಬಹುಧಾ ಕಾಯತೇ ಹಿ ಸಃ .
ರುದ್ರೇಶ್ವರಸದೇಶಾಖ್ಯಾ ದೇವತಾ ಮಿತವಿಗ್ರಹಾಃ .. 45..
ಬಿಂದುತ್ರಯೇಣ ಕಥಿತಾ ಅಮಿತಾಮಿತವಿಗ್ರಹಾಃ .
ಶಾಂತಿಃ ಶಕ್ತಿಶ್ಚ ಶಂಭುಶ್ಚ ನಾದತ್ರಿತಯಬೋಧನಾಃ .. 46..
ವಾಗುರಾಮೂಲವಲಯೇ ಸೂತ್ರಾದ್ಯಾಃ ಕವಲೀಕೃತಾಃ .
ತಥಾ ಮಂತ್ರಾಃ ಸಮಸ್ತಾಶ್ಚ ವಿದ್ಯಾಯಾಮತ್ರ ಸಂಸ್ಥಿತಾಃ .. 47..
ಗುರುಕ್ರಮೇಣ ಸಂಪ್ರಾಪ್ತಃ ಸಂಪ್ರದಾಯಾರ್ಥ ಈರಿತಃ .
ನಿಗರ್ಭಾರ್ಥೋ ಮಹದೇವಿ ಶಿವಗುರ್ವಾತ್ಮಗೋಚರಃ .. 48..
ಶಿವಗುರ್ವಾತ್ಮನಾಮೈಕ್ಯಾನುಸಂಧಾನಾತ್ತದಾತ್ಮಕಂ .. 49..

ನಿಷ್ಕಲತ್ವಂ ಶಿವೇ ಬುಧ್ವಾ ತದ್ರೂಪತ್ವಂ ಗುರೋರಪಿ .

ತನ್ನಿರೀಕ್ಷಣಸಾಮರ್ಥ್ಯಾದಾತ್ಮನಶ್ಚ ಶಿವಾತ್ಮತಾಂ .. 50..

ಇಚ್ಛಾಜ್ಞಾನಕ್ರಿಯಾರೂಪಮಾದನತ್ರಯಸಂಯುತಂ .. 55..

ಸದಾಶಿವಾಸನಂ ದೇವಿ ಮಹಾಬಿಂದುಮಯಂ ಪರಂ .

ಗಣೇಶತ್ವಂ ಮಹಾದೇವ್ಯಾಃ ಸಸೋಮರವಿಪಾವಕೈಃ .. 57..
ಇಚ್ಛಾಜ್ಞಾನಕ್ರಿಯಾಭಿಶ್ಚ ಗುಣತ್ರಯಯುತೈಹ್ ಪುನಃ .
ಗ್ರಹರೂಪಾ ಚ ಸಾ ದೇವೀ ಜ್ಞಾನಕರ್ಮೇಂದ್ರಿಯೈರಪಿ .. 58..

ತದರ್ಥೈರೇವ ದೇವೇಶಿ ಕರಣೈರಾಂತರೈಃ ಪುನಃ .
ಪ್ರಕೃತ್ಯಾ ಚ ಗುಣೇನಾಪಿ ಪುಂಸ್ತ್ವಬಂಧೇನ ಚಾತ್ಮನಾ .. 59..

ನಕ್ಷತ್ರವಿಗ್ರಹಾ ಜಾತಾಯೋಗಿನೀತ್ವಮಥೋಚ್ಯತೇ .

ತ್ವಗಾದಿಧಾತುನಾಥಾಭಿರ್ಡಾಕಿನ್ಯಾದಿಭಿರಪ್ಯಸೌ .. 60..

ವರ್ಗಾಷ್ಟಕನಿವಿಷ್ಟಾಭಿರ್ಯೋಗಿನೀಭಿಶ್ಚ ಸಂಯುತಾ .

ಯೋಗಿನೀರೂಪಮಾಸ್ಥಾಯ ರಾಜತೇ ವಿಶ್ವವಿಗ್ರಾ .. 61..
ಪ್ರಾಣಾಪಾನೌ ಸಮಾನಶ್ಚೋದನವ್ಯಾನೌ ತಥಾ ಪುನಃ .
ನಾಗಃ ಕೂರ್ಮೋಽಥ ಕೃಕರೋ ದೇವದತ್ತೋ ಧನಂಜಯಃ .. 62..
ಜೀವಾತ್ಮಾ ಪರ್ಮಾತ್ಮಾ ಚೈತ್ಯೇತೈ ರಾಶಿಸ್ವರೂಪಿಣೀ .

ಅಕಥಾದಿತ್ರಿಪಂಕ್ತ್ಯಾತ್ಮಾ ತಾರ್ತಿಯಾದಿಕ್ರಮೇಣ ಸಾ .. 63..

ಗಣೇಶೋಽಭೂನ್ಮಹಾವಿದ್ಯಾ ಪರಾವಾಗಾದಿವಾಙ್ಮಯೀ .

ಬೀಜಬಿಂದುಧ್ವನೀನಾಂ ಚ ತ್ರಿಕೂಟೇಷು ಗ್ರಹಾತ್ಮಿಕಾ .. 64..

ಹೃಲ್ಲೇಖಾತ್ರಯಸಂಭೂತೈಸ್ತಿಥಿಸಂಖ್ಯೈಸ್ತಥಾಕ್ಷರೈಃ .
ಅನ್ಯೈರ್ದ್ವಾದಶಭಿರ್ವರ್ಣೈರೇಷಾ ನಕ್ಷತ್ರರೂಪಿಣೀ .. 65..

ವಿದ್ಯಾನಂತರ್ಭೂತಶಕ್ತ್ಯಾದ್ಯೈಃ ಶಾಕ್ತೈಃ ಷಡ್ ಭಿಸ್ತಥಾಕ್ಷರೈಃ .

ಏವಂ ವಿಶ್ವಪ್ರಕಾರಾ ಚ ಚಕ್ರ ರೂಪಾ ಮಹೇಶ್ವರೀ .

ದೇವ್ಯಾ ದೇಹೇ ಯಥಾ ಪ್ರೋಕ್ತೋ ಗುರುದೇಹೇ ತಥೈವ ಹಿ .. 67..

ತತ್ಪ್ರಸಾದಾಚ್ಚ ಶಿಷ್ಯೋಽಪಿ ತದ್ರೂಪಃ ಸಂಪ್ರಜಾಯತೇ .

ಇತ್ಯೇವಂ ಕೌಲಿಕಾರ್ಥಸ್ತು ಕಥಿತೋ ವಿರವಂದಿತೇ .. 68..

ತಥಾ ಸರ್ವರಹ್ಸ್ಯಾರ್ಥಂ ಕಥಯಾಮಿ ತವಾನಘೇ .

ಪಾಶಾಂಕುಶವರಾಭೀತಿಹಸ್ತಾನ್ ಶಕ್ತಿಸಮನ್ವಿತಾನ್ .

ಏತಾಂಸ್ತು ವಿನ್ಯಸೇದೇಹೇ ಮಾತೃಕಾನ್ಯಾಸವತ್ಪ್ರಿಯೇ .. 20..

ಸ್ವರೈಸ್ತು ಸಹಿತಂ ಸೂರ್ಯಂ ಹೃದಯಾಥಃ ಪ್ರವಿನ್ಯಸೇತ್ .

ಬಿಂದುಸ್ಥಾನೇ ಸುಧಾಸೂತಿಂಯಾದಿವರ್ಣಚತುಷ್ಟಯೈಃ .. 21..
ಭೂಪುತ್ರಂ ಲೋಚನದ್ವಂದ್ವ ಕವರ್ಗಾಧಿಪತಿಂ ಪ್ರಿಯೇ .

ಮೇಷಾದಿರಾಶಯೋ ವರ್ಣೈರ್ನ್ಯಸ್ತವ್ಯಾಃ ಸಹ ಪಾರ್ವತಿ .. 35..

[ಚತುಷ್ಕಂ ತ್ರಿತಯಂ ತ್ರೀಣಿ ದ್ವಿತಯಂ ದ್ವಿತಯಂ ದ್ವಯಂ .

ಪಂಚಕಂ ಪಂಚಕಂ ಪಂಚ ಪಂಚಕ್ತಂ ಪಂಚಕಂ ತತಃ..
ಚತ್ವಾರಿ ಮೇರುರ್ಮಿನೇ ಸ್ಯುಃ ಕನ್ಯಾಯಾಂ ಪಂಚ ಶಾದಯಃ . ]
ಪಿಠಾನಿ ವಿನ್ಯಸೇದ್ದೇವಿ ಮಾತೃಕಾಸ್ಥಾನಕೇ ಪುನಃ .
ತೇಷಾಂ ನಾಮಾನಿ ವಕ್ಷ್ಯಂತೇ ಶೃಣುಷ್ವಾವಹಿತಾ ಪ್ರಿಯೇ .. 36..

ಕಾಮರೂಪಂ ವಾರಾಣಸೀ ನೇಪಾಲಂ ಪೌಂಡ್ರವರ್ಧನಂ .

ಚರಸ್ಥಿರಂ ಕಾನ್ಯಕುಬ್ಜಂ ಪೂರ್ಣಶೈಲಂ ತಥಾರ್ಬುದಂ .. 37..

ಆಮ್ರಾತಕೇಶ್ವರೈಕಾಮ್ರಂ ತ್ರಿಸ್ರೋತಃ ಕಾಮಕೋಟಕಂ .

ಕೈಲಾಸಂ ಭೃಗುನಗರಂ ಕೇದಾರಪೂರ್ಣಚಂದ್ರಕೇ .. 38..

ಶ್ರೀಪೀಠಮೋಂಕಾರಪೀಠಂ ಜಾಲಂಧ್ರಂ ಮಾಲವೋತ್ಕಲೇ .

ಕುಲಾಂತಂ ದೇವಿಕೋಟಂ ಚ ಗೋಕರ್ಣಂ ಮಾರುತೇಶ್ವರಂ .. 39..

ಅಟ್ಟಹಾಸಂ ಚ ವಿರಜಂ ರಾಜಗೇಹಂ ಮಹಾಪಥಂ .

ಕೋಲಾಪುರ ಮೇಲಾಪುರಂ ಓಂಕಾರಂತು ಜಯಂತಿಕಾ .. 40..

ಉಜ್ಜಯಿನ್ಯಾಪಿ ಚಿತ್ರಾ ಚ ಕ್ಷೀರಕಂ ಹಸ್ತಿನಾಪುರಂ .

ಓಡ್ಡೀಶಂ ಚ ಪ್ರಯಾಗಾಖ್ಯಂ ಷಷ್ಠಂ ಮಾಯಾಪುರಂ ತಥಾ .. 41..

ಜಲೇಶಂ ಮಲಯಂ ಶೈಲಂ ಮೇರುಂ ಗಿರಿವರಂ ತಥಾ .

ಮಹೇಂದ್ರಂ ವಾಮನಂ ಚೈವ ಹಿರಣ್ಯಪುರಮೇವ ಚಾ .. 42..

ಮಹಾಲಕ್ಷ್ಮೀಪುರೋಡ್ಯಾಣಂ ಛಾಯಾಛತ್ರಮತಃ ಪರಂ .

ಏತೇ ಪೀಠಾಃ ಸಮುದ್ದಿಷ್ಟಾ ಮಾತೃಕಾರೂಪಕಾಃ ಸ್ಥಿತಾಃ .. 43..
ಏವಂ ಷೋಢಾ ಪುರಃ ಕೃತ್ವಾ ಶ್ರೀಚಕ್ರನ್ಯಾಸಮಾಚರೇತ್ .

ಶ್ರೀಮತ್ತ್ರಿಪುರಸುಂದರ್ಯಾಶ್ಚಕ್ರನ್ಯಾಸಂ ಶೃಣು ಪ್ರಿಯೇ .. 44..

ಯನ್ನ ಕಸ್ಯಚಿದಾಖ್ಯಾತಂ ತನುಶುದ್ಧಿಕರಂ ಪರಂ .

ಚತುರಸ್ತ್ರಾದ್ಯರೇಖಾಯೈ ನಮ ಇತ್ಯಾದಿತೋ ನ್ಯಸೇತ್ .. 45..

ದಕ್ಷಾಂಸಪೃಷ್ಠಪಾಣ್ಯಗ್ರಸ್ಫಿಕ್ಕಪಾದಾಂಗುಲೀಷ್ವಥ .

ವಾಮಾಂಘ್ರ್ಯಂಗುಲಿಷುಸ್ಫಿಕ್ಕೇ ಪಾಣ್ಯಗ್ರೇ ಚಾಂಸಪೃಷ್ಠಕೇ .. 46..

ಸಚೂಲೀಮೂಲಪೃಷ್ಠೇಷು ವ್ಯಾಪಕತ್ವೇನ ಸುಂದರಿ .

ಅತ್ರೈವ ಸ್ಥಾನದಶಕೇ ಅಣಿಮಾದ್ಯಾಸ್ತು ವಿನ್ಯಸೇತ್ .. 47..

ಸಿದ್ಧಿಸ್ತದಂತಶ್ಚ ತನುವ್ಯಾಪಕತ್ವೇನ ಸುಂದರಿ .

[ ಚತುರಸ್ರಮಧ್ಯರೇಖಾಯೈ ನಮ ಇತ್ಯಪಿ ವಲ್ಲಭೇ. ]
ತಸ್ಯಾಃ ಸ್ಥಾನೇಷು ವಿನ್ಯಸ್ಯ ಬ್ರಹ್ಮಾಣ್ಯಾದ್ಯಾಸ್ತದಾಷ್ಟಸು .. 48..

ಪಾದಾಂಗುಷ್ಠದ್ವಯೇ ಪಾರ್ಶ್ವೇ ದಕ್ಷೇ ಮೂರ್ಧನ್ಯಪಾರ್ಶ್ವಕೇ .

ವಾಮದಕ್ಷಿಣಜಾನ್ವೋಶ್ಚ ಬಹಿರಂಸದ್ವಯೇ ತಥಾ .. 49..

ನ್ಯಸ್ತವ್ಯಾಶ್ಚತುರಸ್ರಾಂತ್ಯರೇಖಾಯೈ ನಮ ಇತ್ಯಪಿ .

ವಿನ್ಯಸೇದ್ ವ್ಯಾಪಕತ್ವೇನ ಪೂರ್ವೋಕ್ತಾಂತಶ್ಚ ವಿಗ್ರಹೇ .. 50..

ತಸ್ಯಾಃ ಸ್ಥಾನೇಷು ದಶಸು ಮುದ್ರಾಣಾಂ ದಶಕಂ ನ್ಯಸೇತ್ .

ಬ್ರಹ್ಮಾಣ್ಯಾದ್ಯಷ್ಟಸ್ಥಾನಾಂತಸ್ತಾಸಾಮಷ್ಟೌ ನ್ಯಸೇತ್ತತಃ .. 51..
ಶಿಷ್ಟೇ ದ್ವೇ ದ್ವಾದಶಾಂತೇ ಚ ಪಾದಾಂಗುಷ್ಠೇ ಚ ವಿನ್ಯಸೇತ್ .

ತದಾಂತಃ ಷೋಡಶದಲಪದ್ಮಾಯ ನಮ ಇತ್ಯಪಿ .. 52..

ವಿನ್ಯಸ್ಯ ತದ್ದಲೇ ಕಾಮಾಕರ್ಷಿಣ್ಯಾದ್ಯಾಶ್ಚ ವಿನ್ಯಸೇತ್ .

ದಲಾನಿ ದಕ್ಷಿನಶ್ರೋತ್ರಪೃಷ್ಠಮಂಸಂ ಚ ಕೂರ್ಪರಂ .. 53..

ಕರಪೃಷ್ಠಂ ಚೋರುಜಾನುಗುಲ್ಫಪಾದತಲಂ ತಥಾ .

ವಾಮಪಾದತಲಾದ್ಯೇವಮೇತದೇವಾಷ್ಟಕಂ ಮತಂ .. 54..

ತದಂತರೇ ಚಾಷ್ಟದಲಪದ್ಮಾಯ ನಮ ಇತ್ಯಪಿ .

ವಿನ್ಯಸ್ಯ ತದ್ದಲೇಷ್ವೇಷು ದಕ್ಷಶಂಖೇ ಚ ಜತ್ರುಕೇ .. 55..

ಊರ್ವಂತರ್ಗುಲ್ಫಗುಲ್ಫೋರುಜತ್ರುಶಂಖೇ ಚ ವಮತಃ .
ಅನಂಗಕುಸುಮಾದ್ಯಾಶ್ಚ ಶಕ್ತೀರಷ್ಟೌ ಚ ವಿನ್ಯಸೇತ್ .. 56

ತದನತಶ್ಚತುರ್ದಶಾರಚಕ್ರಾಯ ನಮ ಇತ್ಯಪಿ .

ವಿನ್ಯಸ್ಯ ತಸ್ಯ ಕೋಣೇಷು ನ್ಯಸೇಚ್ಛಕ್ತೀಶ್ಚತುರ್ದಶ .. 57..

ಸರ್ವಸಂಕ್ಷೋಭಿಣ್ಯಾದ್ಯಾಸ್ತು ತಸ್ಯ ಕೋಣಾನಿ ವಚ್ಮ್ಯಹಂ .

ಲಲಾಟಂ ದಕ್ಷಭಾಗಂ ಚ ದಕ್ಷಗಂಡಾಂಸಮಧ್ಯತಃ .. 58..
ಪಾರ್ಶ್ವಾಂತರೂರುಕಂಘಾಂತರ್ವಾಮಜಂಘಾದಿ ಪಾರ್ವತಿ .

ವಾಮೋರ್ವಂತಂ ವಾಮಪಾರ್ಶ್ವಂ ವಾಮಾಂಸಂ ವಾಮಗಂಡಕಂ .. 59..

ಲಲಾಟವಾಮಮಧ್ಯೇ ಚ ತಥಾ ವೈ ಪೃಷ್ಠಮಿತ್ಯಪಿ .

ತತೋ ದಶಾರಚಕ್ರಾಯ ನಮ ಇತ್ಯಪಿ ಪಾರ್ವತಿ .. 60..

ತಸ್ಯ ಕೋಣಾನಿ ದಕ್ಷಾಕ್ಷಿನಾಸಾಮೂಲಾಽಽಸ್ಯನೇತ್ರಕೇ .

ಕುಕ್ಷೀಶವಾಯುಕೋಣೇಷು ಜಾನುದ್ವಯಗುದೇಷು ಚ .. 61..

ಕುಕ್ಷಿನೈೠರ್ತಿವಹ್ನ್ಯಾಖ್ಯಕೋಣೇಷ್ವೇಷು ನ್ಯಸೇತ್ ಪುನಃ .
ಸರ್ವಾಸಿದ್ಧಿಪ್ರದಾದೀನಾಂ ಶಕ್ತೀನಾಂ ದಶಕಂ ತಥಾ .. 62..

ತದಂತಸ್ಚ ದಶಾರಾದಿಚಕ್ರಾಯ ನಮ ಇತ್ಯಪಿ .

ವಿನ್ಯಸ್ಯ ತಸ್ಯ ಕೋಣೇಷು ಸರ್ವಜ್ಞಾದ್ಯಾಃ ಪ್ರವಿನ್ಯಸೇತ್ .. 63..

ದಕ್ಷನಾಸಾ ಸೃಕ್ಕಿಣೀ ಚಾ ಸ್ತನಂ ವೃಷಣಮೇವ ಚ .

ಸೀವಿನೀ ವಾಮಮುಷ್ಕಂ ಚ ಸ್ತನಂ ಸೃಕ್ಕಿಣಿ ನಾಸಿಕೇ .. 64..

ನಾಸಾಗ್ರಂ ಚೈವ ವಿಜ್ಞೇಯಂ ಕೋಣಾನಾಂ ದಶಕಂ ತಥಾ .

ತದಂತರಷ್ಟಕೋಣಾದಿಚಕ್ರಾಯ ನಮ ಇತ್ಯಪಿ .. 65..

ವಿನ್ಯಸ್ಯ ತಸ್ಯ ಕೋಣೇಷು ವಷಿನ್ಯಾದ್ಯಷ್ಟಕಂ ನ್ಯಸೇತ್ .

ಚಿಬುಕಂ ಕಂಠಹೃದಯನಾಭೀನಾಂ ಚೈವ ದಕ್ಷಿಣಂ .. 66..

ಜ್ಞೇಯಂ ಪಾರ್ಶ್ವಚತುಷ್ಕಂ ಚ ಮಣಿಪೂರಾದಿ ವಾಮಕಂ .

ಚತುಷ್ಠಯಂ ಚ ಪಾರ್ಶ್ವಾನಾಮೇತತ್ ಕೋಣಾಷ್ಟಕಂ ಮತಂ .. 67..

ಹೃದಯಸ್ಥತ್ರಿಕೋಣಸ್ಯ ಚತುರ್ದಿಕ್ಷು ಬಹಿರ್ನ್ಯಸೇತ್ .

ಶರಚಾಪೌ ಪಾಶಸೃಣೀ ತ್ರಿಕೋಣಾಯ ನಮಸ್ತಥಾ .. 68..

ವಿನ್ಯಸ್ಯ ತಸ್ಯ ಕೋಣೇಷು ಅಗ್ರದಕ್ಷೋತ್ತರೇಷು ಚ .

ಕಾಮೇಶ್ವರ್ಯಾದಿದೇವೀನಾಂ ಮಧ್ಯೇ ದೇವೀಂ ಚ ವಿನ್ಯಸೇತ್ .. 69..

ಏವಂ ಮಯೋದಿತೋ ದೇವಿ !ನ್ಯಾಸೋ ಗುಹ್ಯತಮಕ್ರಮಃ .

ಏತದ್ ಗುಹ್ಯತಮಂ ಕಾರ್ಯಂ ತ್ವಯಾ ವೈ ವೀರವಂದಿತೇ .. 70..

ಸಮಯಸ್ಥಾಯ ದಾತವ್ಯಂ ನಽಶಿಷ್ಯಾಯ ಕದಾಚನ .

ಗುಪ್ತಾದ್ ಗುಪ್ತತರಂ ಚೈತತ್ತವಾಽದ್ಯ ಪ್ರಕಟೀಕೃತಂ .. 71..

ಮೂಲದೇವ್ಯಾದಿಕಂ ನ್ಯಾಸಮಣಿಮಾಂತಂ ಪುನರ್ನ್ಯಸೇತ್ .

[ ತ್ರಿಕೋಣಸ್ಥೇ ಮಹಾಬಿಂದೌ ಮಹಾತ್ರಿಪುರಸುಂದರೀಂ ] .

ಶಿರಸ್ತ್ರಿಕೋಣಪೂರ್ವಾದಿ ಕಾಮೇಶ್ವರ್ಯಾದಿಕಂ ನ್ಯಸೇತ್ .. 72..

ಬಾಣಾನ್ನೇತ್ರೇ ಭ್ರುವೋಶ್ಚಾಪೌ ಕರ್ಣೇ ಪಾಶದ್ವಯಂ ನ್ಯಸೇತ್ .

ಸೃಣಿದ್ವಯಂ ಚ ನಾಸಾಗ್ರೇ ದಕ್ಷಿಣಾಗ್ರಂ ತು ವಿನ್ಯಸೇತ್ .. 73..

ಮುಂಡಮೂಲಕ್ರಮೇಣೈವ ನ್ಯಸೇದ್ವಾಗ್ದೇವತಾಷ್ಟಕಂ .

ಬೈಂದವಾದೀನಿ ಚಕ್ರಾಣಿ ನ್ಯಸ್ತವ್ಯಾನಿ ವರಾನನೇ .. 74..

ನೇತ್ರಮೂಲೇ ತ್ವಪಾಂಗೇ ಚ ಕರ್ಣಪೂರ್ವೋತ್ತರೇ ಪುನಃ .
ಚೂಡಾದಿಕಂಠನಿಮ್ನೇಽರ್ಧಂ ಶೇಷಾರ್ಧಂ ಕರ್ಣಪೃಷ್ಟಕೇ .. 75..

ಕರ್ಣೇ ಪೂರ್ವೇ ತ್ವಪಾಂಗೇ ಚ ತಸ್ಯ ಮೂಲೇ ಚ ವಿನ್ಯಸೇತ್ .

ಹೃದಯೇ ಮನುಕೋಣಸ್ಥ ಶಕ್ತಯೋಽಪಿ ಚ ಪೂರ್ವವತ್ .. 76..

ಸರ್ವಸಿದ್ಧ್ಯಾದಿಕಂ ಕಂಠೇ ಪ್ರಾದಕ್ಷಿಣ್ಯೇನ ವಿನ್ಯಸೇತ್ .

ನಾಭಾವಷ್ಟದಲಂ ತತ್ತು ವಂಶೇ ವಾಮೇ ಚ ಪಾರ್ಶ್ವಕೇ .. 77..

ಉದರೇ ಸವ್ಯಪಾರ್ಶ್ವೇ ಚ ನ್ಯಸೇದಾದಿಚತುಷ್ಟಯಂ .

ವಂಶವಾಮಾಂತರಾಲಾದಿ ನ್ಯಸೇದನ್ಯ ಚತುಷ್ಟಯಂ .. 78..

ಸ್ವಾಧಿಷ್ಠಾನೇ ನ್ಯಸೇತ್ ಸ್ವಸ್ಯ ಪೂರ್ವಾದ್ದಕ್ಷಾವಸಾನಕಂ .

ಚತಸ್ರಸ್ತು ಚತಸ್ರಸ್ತು ಚತುರ್ದಿಕ್ಷು ಕ್ರಮಾನ್ನ್ಯಸೇತ್ .. 79..

ಮೂಲಾಧಾರೇ ನ್ಯಸೇನ್ಮುದ್ರಾದಶಕಂ ಸಾಧಕೋತ್ತಮಃ .
ಪುನರ್ವಂಶೇ ಚ ಸವ್ಯೇ ಚ ವಾಮೇ ಚೈವಾಂತರಾಲಕೇ .. 80..

ಊರ್ಧೋಧೋ ದಶಮುದ್ರಾಶ್ಚ ಊರ್ಧ್ವಾಧೋವರ್ಜಿತಂ ಪುನಃ .
ಬ್ರಹ್ಮಾಣ್ಯಾದ್ಯಾಷ್ಟಕಂ ದಕ್ಷಜನ್ಘಾಯಾಂ ತಾಸ್ತು ಪೂರ್ವವತ್ .. 81..

ವಾಮಜಂಘಾಂ ಸಮಾರಭ್ಯ ವಾಮಾದಿಕ್ರಮತೋಽಪಿ ಚ .

ಸಿದ್ಧ್ಯಷ್ಟಕಂ ನ್ಯಸೇತ್ತೇಷು ದ್ವಯಂ ಪಾದತಲೇ ನ್ಯಸೇತ್ .. 82..

ಕಾರಣಾತ್ಪ್ರಸೃತಂ ನ್ಯಾಸಂ ದೀಪಾದ್ದೀಪಮಿವೋದಿತಂ .

ಏವಂ ವಿನ್ಯಸ್ಯ ದೇವೇಶೀಂ ಸ್ವಾಭೇದೇನ ವಿಚಿಂತಯೇತ್ .. 83..

ತತಶ್ಚ ಕರಶುದ್ಧ್ಯಾದಿನ್ಯಾಸಂ ಕುರ್ಯಾತ್ ಸಮಾಹಿತಃ .
ಅಹಂ ತೇ ಕಥಯಾಮ್ಯದ್ಯ ವಿದ್ಯಾನ್ಯಾಸಂ ಶೃನು ಪ್ರಿಯೇ .. 84..

ಮೂರ್ಧ್ನಿ ಗುಹ್ಯೇ ಚ ಹೃದಯೇ ನೇತ್ರೇಷು ತ್ರಿತಯೇಷು ಚ .

ಶ್ರೋತ್ರಯೋರ್ಯುಗಲೇ ಚೈವ ಮುಖೇ ಚ ಭುಜಯೋಸ್ತಥಾ .. 85..

ಪೃಷ್ಟೇ ಜಾನ್ವೋಶ್ಚ ನಾಭೌ ಚ ವಿದ್ಯಾನ್ಯಾಸಂ ವಿಧಾಯ ಚ .

ಕರಶುದ್ಧಿಂ ಪುನಶ್ಚೈವ ಆಸನಾದಿಷಡಂಗಕಂ .. 86..

ಶ್ರೀಕಂಠಾದೀನಿ ವಾಗ್ದೇವೀರಾಧಾರೇ ಹೃದಯೇ ಪುನಃ .
ಶಿಖಾಯಾಂ ಬೈಂದವಸ್ಥಾನೇ ತ್ವಗ್ನಿಚಕ್ರಾದಿಕಾ ನ್ಯಸೇತ್ .. 87..

ತತ್ತ್ವತ್ರಯಂ ಸಮಸ್ತಂ ಚ ವಿದ್ಯಾಬಿಜತ್ರಯಾನ್ವಿತಂ .

ಪಾದಾದಿನಾಭಿಪರ್ಯಂತಮಾಗಲಂ ಶಿರಸ್ತಥಾ .. 88..

ವ್ಯಾಪಕಂ ಚೈವ ವಿನ್ಯಸ್ಯ ಸ್ವಾತ್ಮೀಕೃತ್ಯ ಪರಂ ಪುನಃ .
ಸಂತರ್ಪಯೇತ್ ಪುನರ್ದೇವೀಂ ಸೌಮ್ಯಾಗ್ನೇಯಾಮೃತದ್ರವೈಃ .. 89..
ಏವಂ ಚತುರ್ವಿಧೋ ನ್ಯಾಸಃ ಕರ್ವವ್ಯೋ ವೀರವಂದಿತೇ .

ಷೋಢಾನ್ಯಾಸೋಽಣಿಮಾದ್ಯಶ್ಚ ಮೂಲದೇವ್ಯಾದಿಕಃ ಪ್ರಿಯೇ .. 90..

ಕರಶುದ್ಧ್ಯಾದಿಕಸ್ಚೈವ ಸಾಧಕೇನ ಸುಸಿದ್ಧಯೇ .

ಪ್ರಾತಃ ಕಾಲೇ ತಥಾ ಪೂಜಾಸಮಯೇ ಹೋಮಕರ್ಮಣಿ .. 91..

ಜಪಕಾಲೇ ತಥಾ ತೇಷಾಂ ವಿನಿಯೋಗಃ ಪೃಥಕ್ ಪೃಥಕ್ .

ಪೂಜಾಕಾಲೇ ಸಮಸ್ತಂ ವಾ ಕೃತ್ವಾ ಸಾಧಕಪುಂಗವಃ .. 92..
ಷಟ್ತ್ರಿಂಶತತ್ತ್ವಪರ್ಯಂತಮಾಸನಂ ಪರಿಕಲ್ಪ್ಯ ಚ .

ಗುಪ್ತಾದಿಯೋಗಿನೀನಾಂ ಚ ಮಂತ್ರೇಣಾಽಥ ಬಲಿಂ ದದೇತ್ .. 93..

ಪಿಣ್ಽಡರೂಪಪದಗ್ರಂಥಿಭೇದನಾದ್ ವಿಘ್ನಭೇದಕಂ .

ಗುಹ್ಯಹೃನ್ಮುಖಮೂರ್ಧಸು ವಿದ್ಯಾನ್ಯಾಸನೇಅ ಸುಂದರಿ .. 94..

ಯಾಗಮಂದಿರಗಾಂಶ್ಚೈವ ವಿಘ್ನಾನುತ್ಸಾರ್ಯ ಮಂತ್ರವಿತ್ .

[ಅಪಸರ್ಪಂತು ತೇ ಭೂತಾ ಯೇ ಭುತಾ ಭೂಮಿಸಂಸ್ಥಿತಾಃ..
ಯೇ ಭೂತಾ ವಿಘ್ನಕರ್ತಾರಸ್ತೇ ನಶ್ಯಂತು ಶಿವಾಜ್ಞಯಾ ]

ಪಾರ್ಷ್ಣಿಘಾತೇನ ಭೌಮಾಂಶ್ಚ ತಾಲೇನ ಚ ನಭೋಗತಾನ್ .. 95..

ಅಸ್ತ್ರಮಂತ್ರೇಣ ವಿದ್ಯಾಂಶ್ಚ ದೃಷ್ಟ್ಯಾ ವಿಘಾನಪೋಹಯೇತ್ .

ದಿಕ್ಷ್ವಧೋರ್ಧ್ವಂ ಮಹಾವಹ್ನಿಪ್ರಾಕಾರಂ ಪರಿಭಾವಯೇತ್ .. 96..

ಸಾಮಾನ್ಯಾರ್ಧ್ಯೇಣ ದೇವೇಶಿ!ಮಾರ್ತಣ್ಽಡಂ ಪರಿಪೂಜಯೇತ್ .

ಪ್ರಕಾಶಶಕ್ತಿಸಹಿತಮರುಣಾಕಲ್ಪಮುಜ್ಜ್ವಲಂ .. 97..

ಗ್ರಹಾದಿಪರಿವಾರಂಚ ವಿಶ್ವತೇಜೋಽವಭಾಸನಂ .

ಸೌಮ್ಯಾಗ್ನೇಯಯುತೈರ್ದೇವಿ ರೋಚನಾಗುರುಕುಂಕುಮೈಃ .. 98..
ಮೂಲಮುಚ್ಚಾರಯನ್ ಸಮ್ಯಗ್ಭಾವಯೇಚ್ಚಕ್ರರಾಜಕಂ .

ಯೋಗಿನೀ ಮೂಲಮಂತ್ರೇಣ ಕ್ಷಿಪೇತ್ ಪುಷ್ಪಾಂಜಲಿಂ ತತಃ .. 99..
ಮಣಿಮುಕ್ತಾಪ್ರವಾಲೈರ್ವಾ ವಿಲೋಮಂ ಮೂಲವಿದ್ಯಯಾ .

ಅಶೂನ್ಯಂ ಸರ್ವದಾ ಕುರ್ಯಾಚ್ಛೂನ್ಯೇ ವಿಘ್ನಾಸ್ತ್ವನೇಕಶಃ .. 100..
ಶ್ರೀಚಕ್ರಸ್ಯಾತ್ಮನಶ್ಚೈವ ಮಧ್ಯೇ ತ್ವರ್ಘ್ಯಂ ಪ್ರತಿಕ್ಷಿಪೇತ್ .

ಚತುರಸ್ರಾಂತರಾಲಸ್ಥಕಾಣಷಟ್ಕೇ ಸುರೇಶ್ವರಿ .. 101..

ಷಡಾಸನಾನಿ ಸಂಪುಜ್ಯ ತ್ರಿಕೋಣಸ್ಯಾಂತರೇ ಪುನಃ .
ಪೀಠಾನಿ ಚತುರೋ ದೇವಿ ಕಾಪೂಜಾ ಓ ಇತಿ ಕ್ರಮಾತ್ .. 102..

ಅರ್ಚಯಿತ್ವಾಽರ್ಘ್ಯಪಾದೇ ತು ವಹ್ನೇರ್ದಶ ಕಲಾ ಯಜೇತ್ .

ಅರ್ಘ್ಯಪಾತ್ರಂ ಪ್ರತಿಷ್ಠಾಪ್ಯ ತತ್ರ ಸೂರ್ಯಕಲಾಯಜೇತ್ .. 103..

ಪಾತ್ರೇ ಸೂರ್ಯಕಲಾಶ್ಚೈವ ಕಭಾದಿದ್ವಾದಶಾರ್ಚಯೇತ್ .

ವಿಧೃತೇ ತು ಪುನರ್ದ್ರವ್ಯೇ ಷೋಡಶೇಂದುಕಲಾ ಯಜೇತ್ .. 104..

ಅಮೃತೇಶೀಂ ಚ ತನ್ಮಧ್ಯೇ ಭಾವಯೇಚ್ಚ ನವಾತ್ಮನಾ .

ನವಾತ್ಮನಾ ತತೋ ದೇವಿ ತರ್ಪೇಯ್ದ್ಧಾತುದೇವತಾಃ .. 105..
ಆನಂದಭೈರವಂ ವೌಷಡಂತೇನೈವ ಚ ತರ್ಪಯೇತ್ .

ತದಾಜ್ಞಾಪ್ರೇರಿತಂ ತಚ್ಚ ಗುರುಷಂಕ್ತೌ ನಿವೇದಯೇತ್ .. 106..

ತಥೈವಾರ್ಘ್ಯಂ ವಿಶೇಷೇಣ ಸಾಧಯೇತ್ ಸಾಧಕೋತ್ತಮಃ .
ಗುರುಪಾದಾಲಿಮಾಪೂಜ್ಯ ಭೈರವಾಯ ದದೇತ್ ಪುನಃ .. 107..
ತದೀಯಂ ಶೇಷಮಾದಾಯ ಕಾಮಾಗ್ನೌ ವಿಶ್ವ ...ಸ್ಥುಷಿ .

ಪಾದುಕಾಂ ಮೂಲವಿದ್ಯಾಂ ಚ ಜಪನ್ ಹೋಮಂ ಸಮಾಚರೇತ್ .. 108..

ಮಹಾಪ್ರಕಾಶೇ ವಿಶ್ವಸ್ಯ ಸಂಹಾರವಮನೋದ್ಯತೇ .

ಮರೀಚಿವೃತ್ತೀರ್ಜುಹುಯಾನ್ಮನಸಾ ಕುಂಡಲೀಮುಖೇ .. 109..

ಅಹಂತೇದಂತಯೋರೈಕ್ಯಮುನ್ಮನ್ಯಾಂ ಸ್ರುಚಿ ಕಲ್ಪಿತಂ .

ಮಥನೋದ್ರೇಕಸಂಭೂತಂ ವಸ್ತುರೂಪಂ ಮಹಾಹವಿಃ .. 110..
ಹುತ್ವಾ ಹುತ್ವಾ ಸ್ವಯಂ ಚೈವಂ ಮಹಜಾನಂದವಿಗ್ರಹಃ .
ಸ್ವಪ್ರಧಾಪ್ರಸರಾಕಾರಂ ಶ್ರೀಚಕ್ರಂ ಪೂಜಯೇತ್ ಸುಧೀಃ .. 111..
ಗಣೇಶಂ ದೂತರೀಂ ಚೈವ ಕ್ಷೇತ್ರೇಶಂ ದೂತಿಕಾಂ ತಥಾ .

ಬಾಹ್ಯದ್ವರೇ ಯಜೇದ್ ದೇವಿ ದೇವೀಶ್ಚ ಸ್ವಸ್ತಿಕಾದಿಕಾಃ .. 112..
ತತಸ್ಚಾಂತಸ್ತ್ರಿಕೋಣಽಪಿ ಗುರುಪಂಕ್ತಿಂ ತ್ರಿಧಾ ಸ್ಥಿತಾಂ .

ತದಂತಶ್ಚ ಮಹಾದೇವೀಂ ತಾಮಾವಾಹ್ಯ ಯಜೇತ್ ಪುನಃ .. 113..
ಮಹಾಪದ್ಮವನಾಂತಸ್ಥಾಂ ಕಾರಣಾನಂದವಿಗ್ರಹಾಂ .

ಮದಂಕೋಪಾಶ್ರಿತಾಂ ದೇವೀಮಿಚ್ಛಾಕಾಮಫಲಪ್ರದಾಂ .. 114..

ಭವತೀಂ ತ್ವನ್ಮಯೈರೇವ ನೈವೇದ್ಯಾದಿಭಿರರ್ಚಯೇತ್ .

ತ್ರಿಕೋಣೇ ತತ್ಸ್ಫುರತ್ತಾಯಾಃ ಪ್ರತಿಬಿಂಬಾಕೃತೀಃ ಪುನಃ .. 115..

ತತ್ತತ್ತಿಥಿಮಯೀರ್ನಿತ್ಯಾಃ ಕಾಮ್ಯಕರ್ಮಾನುಸಾರಿಣೀಃ .
ತತ್ರ ಪ್ರಕಟಯೋಗಿನ್ಯಶ್ಚಕ್ರೇ ತ್ರೈಲೋಕ್ಯಮೋಹನೇ .. 116..

ಮಾತೃಕಾಸ್ಥೂಲರೂಪತ್ವಾತ್ತ್ವಗಾದಿವ್ಯಾಪಕತ್ವತಃ .
ಯೋಗಿನ್ಯಃ ಪ್ರಕಟಾ ಜ್ಞೇಯಾಃ ಸ್ಥೂಲವಿಶ್ವಪ್ರಧಾತ್ಮನಿ .. 117..

ಅಣಿಮಾದ್ಯಾ ಮಹಾದೇವಿ ಸಿದ್ಧಯೋಽಷ್ಟೌ ವ್ಯವಸ್ಥಿತಾಃ .
ತಾಸು ರಕ್ತತರಾ ಬಣೈರ್ವರಾಭಯಕರಾಸ್ತಥಾ .. 118..

ಧೃತಚಿಂತಾಮಹಾರತ್ನಾ ಮನೀಷಿತಫಲಪ್ರದಾಃ .
ಬ್ರಾಹ್ಮ್ಯಾದ್ಯಾ ಅಪಿ ತತ್ರೈವಯಷ್ಟವ್ಯಾಃ ಕ್ರಮತಃ ಪ್ರಿಯೇ .. 119..

ಬ್ರಹ್ಮಾಣೀ ಪೀತವರ್ಣಾ ಚ ಚತುರ್ಭಿಃ ಶೋಭಿತಾ ಮುಖೈಃ .
ವರದಾಽಭಯಹಸ್ತಾ ಚ ಕುಂಡಿಕಾ ಕ್ಷಲಸತ್ಕರಾ .. 120..

ಮಾಹೇಶ್ವರೀ ಶ್ವೇತವರ್ಣಾ ತ್ರಿನೇತ್ರಾ ಶೂಲಧಾರಿಣೀ .

ಕಪಾಲಮೇಣಂ ಪರಶುಂ ದಧಾನಾ ಪಾಣಿಭಿಃ ಪ್ರಿಯೇ .. 121..

[ಐಂದ್ರೀ ತು ಶ್ಯಾಮವರ್ಣಾ ಚ ವ್ರಜೋತ್ಪಲಲಸತ್ಕರಾ ]

ಕೌಮಾರೀ ಪೀತವರ್ಣಾ ಚ ಶಕ್ತಿತೋಮರಧರಿಣೀ .. 122..

ವರದಾಭಯಹಸ್ತಾ ಚ ಧ್ಯಾತವ್ಯಾ ಪರಮೇಶ್ವರೀ .

ವೈಷ್ಣವೀ ಶ್ಯಾಮವರ್ಣಾ ಚ ಶಂಖಚಕ್ರವರಾಭಯಾನ್ .. 123..

ಹಸ್ತಪದ್ಮೈಸ್ತು ವಿಭ್ರಾಣಾ ಭೂಷಿತಾ ದಿವ್ಯಭೂಷಣೈಃ .
ವಾರಾಹೀ ಶ್ಯಾಮಲಚ್ಛಾಯಾ ಪೋತ್ರಿ ವಕ್ತ್ರಸಮುಜ್ಜ್ವಲಾ .. 124..

ಹಲಂ ಚ ಮುಸಲಂ ಖಡ್ಗಂ ಖೇಟಕಂ ದಧಾತೀ ಭುಜೈಃ .
[ಐಂದ್ರೀ ಶ್ಯಾಮಲವರ್ಣಾ ಚ ವಜ್ರದ್ವಯಲಸತ್ಕರಾ ] .. 125..

ಚಾಮುಂಡಾ ಕೃಷ್ಣವರ್ಣಾ ಚ ಶೂಲಂ ಡಮರುಕಂ ತಥಾ .

ಖಡ್ಗಂ ವೇತಾಲಕಂ ಚೈವ ದಧಾನಾ ದಕ್ಷಿಣೈಃ ಕರೈಃ .. 126..
ನಾಗಖೇಟಕಘಂಟಾ ಖ್ಯಾನ್ ದಧಾನಾನ್ಯೈಃ ಕಪಾಲಕಂ .

ಮಹಾಲಕ್ಷ್ಮೀಸ್ತು ಪೀತಾಭಾ ಪದ್ಮದರ್ಪಣಮೇವ ಚ .. 127..

ಮಾತ ಲುಂಗಫಲಂ ಚೈವ ದಧಾನ ಪರಮೇಶ್ವರೀ .

ಏವಂ ಧ್ಯಾತ್ವಾ ಯಜೇದೇತಾಶ್ಚಕ್ರೇಶೀಂ ತ್ರಿಪುರಾಂ ತತಃ .. 128..
ಕರ್ಮೇಂದ್ರಿಯಾಣಾಂ ವೈಮಲ್ಯಾತ್ ಕರಶುದ್ಧಿಕರೀ ಸ್ಮೃತಾ .

ಕಾಯಶುದ್ಧಿಭವಾ ಸಿದ್ಧಿರಣಿಮಾ ಚಾತ್ರ ಸಂಸ್ಥಿತಾ .. 129..

ಷೋಡಶಸ್ಪಂದಸಂದೋಹೇ ಚಮತ್ಕೃತಿಮಯೋಃ ಕಲಾಃ .
ಪ್ರಾಣಾದಿಷೋಡಶಾನಾಂ ತು ವಯುನಾ ಪ್ರಾಣನಾತ್ಮಿಕಾಃ .. 130..
ಬೀಜ ಭೂತಾಃ ಸ್ವರಾತ್ಮತ್ವಾತ್ ಕಲನಾದ್ ಬೀಜರೂಪಕಾಃ .

ಅಂತರಂಗತಯಾ ಗುಪ್ತಾಯೋಗಿನ್ಯಃ ಸಂವ್ಯವಸ್ಥಿತಾಃ .. 131..
ಕಾಮಾಕರ್ಷಣರೂಪಾದ್ಯಾಃ ಸೃಷ್ಟೇಃ ಪ್ರಾಧಾನ್ಯತಃ ಪ್ರಿಯೇ .

ಸರ್ವಾಶಾಪೂರಣಾಖ್ಯೇ ತು ಚಕ್ರೇ ವಾಮೇನ ಪೂಜಯೇತ್ .. 132..

ಪಾಶಾಂಕುಶಧರಾ ಹ್ಯೇತಾ ರಕ್ತಾ ರಕ್ತಾಂಬರಾ ವೃತಾಃ .
ಪ್ರಾಣಶುದ್ಧಿಮಯೀ ಸಿದ್ಧಿರ್ಲಘಿಮಾ ಭೋಕ್ತುರಾತ್ಮನಃ .. 133..
ತ್ರಿಪುರೇಶೀ ಚ ಚಕ್ರೇಶೀ ಪೂಜ್ಯಾ ಸರ್ವೋಪಚಾರಕೈಃ .
[ ಕೌಲಿಕಾನುಭವಾವಿಷ್ಟಭೋಗಪುರ್ಯಷ್ಟಕಾಶ್ರಿತಾಃ .. 134..
ವಾಗ್ಭವಾಷ್ಟಕಸಂಬಂಧಸೂಕ್ಷ್ಮಾ ವರ್ಗಸ್ವರೂಪತಃ .

